	4. ÖLÜM


	Metodoloji izahlar
 Ölümün ümumi əmsalı – əhali ara​sında ölümün intensivliyini müəyyən edən göstəricidir. Təqvim ilin​də, müvafiq olaraq ölənlərin sayının əhalinin orta illik sayına nisbətidir, əhalinin hər 1000 nəfərinə hesablanır.

Ölümün yaş əmsalları – təqvim ili ərzində müəyyən yaşda (yaş qrupunda) ölənlərin sayının həmin yaşdakı (yaş qrupundakı) əhalinin orta illik sayına nisbəti kimi hesablanır. 

     Körpə ölümünün əmsalı – bir yaşadək uşaqların ölümünü səciyyələndirir. Bir yaşadək körpələrin ölüm səviy​yəsi il ərzində kəskin dəyişdiyindən onun orta illik sayını he​sablamaq çətindir. Ona görə də, ölüm əmsalı əvəzinə bir yaşadək körpələrin ölüm hallarının onların orta illik sayına nisbəti ilə deyil, diri doğulanların ümumi sayına nisbəti ilə həyatın ilk ilində ölüm ehtimalını hesablayırlar (keç​miş ənənəyə görə isə bu ehtimalı əm​sal adlandırırlar). 

Bu hesablamalar 0 yaşında ölüm əmsalına əsaslanır, 0 yaşda ölən uşaqların sayının diri doğulanların sayına nisbəti kimi tapılır.
Belə hesablama, həmçinin 5 yaşadək (0-4 yaş qrupu) ölən uşaqlara da şamil olunur və uşaq ölümünün səviyyəsini müəyyən edir.

    Ana ölümü – hamiləlik dövründə və doğuş qurtardıqdan sonra 42 gün ərzində, yerləşdiyi gündən və davametmə müddətindən asılı olmayaraq, hamiləliklə əlaqədar olub onunla və ya onun aparılması ilə ağrılaşan hər hansı bir səbəbdən, bədbəxt hadisə və ya təsadüfi yaranmış səbəb istisna edilməklə qadının ölümü kimi başa düşülür.

 Ana ölümü əmsalı – 100 000 diri doğulana nisbətən müəyyən edilir:

burada  RMM   - ana ölümü əmsalı, 

- ölən anaların sayı, b - do​ğu​lanların sayıdır.

